PEMBERIMILIKAN TANAH ; SEBAB PENDORONG KEPADA PERTIKAIAN

ABSTRAK

Pemberimilikan tanah melalui beberapa kaedah penganugerahan pemilikan telah mencetuskan pertikaian pemilikan di beberapa daerah di negeri Sabah. Perasaan tidak puas hati pemilik tanah ini telah mencetuskan konflik dalam kalangan mereka dengan pihak agensi yang terlibat. Pelbagai penentangan terhadap usaha penganugerahan pemilikan tanah yang dijalankan didapati boleh menyebabkan usaha pembangunan kawasan setempat akan terganggu. Keadaan ini disebabkan oleh kebimbangan masyarakat setempat terhadap keberadaan tanah natif masyarakat adat. Perasaan takut dan bimbang ini boleh mewujudkan halangan terhadap pembangunan apabila ramai dalam kalangan pemilik tanah mula mempertikaian keperluan terhadap kaedah pemilikan yang ingin dijalankan oleh pihak agensi yang berkaitan.  Sehubungan itu, adalah menjadi satu keperluan penelitian terhadap punca atau sebab yang mendorong kepada pertikaian yang berlaku antara pemilik tanah dengan pihak agensi yang berkaitan.  Oleh itu, artikel ini bertujuan untuk merungkai punca yang menyebabkan bantahan pemilik tanah terhadap beberapa kaedah pemberimilikan tanah yang telah dilaksanakan. Bagi membolehkan pengkaji memahami punca yang mendorong kepada berlakunya pertikaian dalam kalangan pemilik tanah, maka pendekatan institusi ekonomi telah digunapakai untuk merungkai sebab yang menyebabkan bantahan pemilik tanah.  Oleh itu, indepth interview dengan pemilik tanah natif di daerah Semporna Sabah telah dilakukan. Tujuannya adalah untuk mendapatkan pandangan mereka berhubung dengan sebab yang mendorong  kepada pertikaian  pemberimilikan tanah melalui kaedah geran komunal. Beberapa soalan terpandu telah digunakan bagi mendapatkan sebab mereka membantah penganugerahan milikan tanah secara geran komunal. Dapatan kajian menjelaskan bahawa terdapat beberapa faktor yang mendorong pertikaian masyarakat setempat antaranya Akta Tanah Adat (NCR), peruntukan Geran Komunal dan sistem pengagihan tanah.  Manakala bagi faktor informal pula merangkumi ketelusan pihak berkuasa,adat dan budaya yang menjadi penyebab kepada pertikaian pemilikan tanah NCR. Rumusannya antara sebab yang membawa kepada pertikaian tanah NCR adalah berkait dengan kebimbangan, kerisauan dan keraguan mereka terhadap keberadaan tanah tanah untuk generasi seterusnya.

LAND ALIENATION; CAUSES THAT LEAD TO DISPUTE
ABSTRACT

Land alienation through several ownership award method has triggered ownership disputes in several districts in Sabah. The dissatisfaction of the landowners has triggered conflict in their circles with the agencies involved. Various resistance to the land alienation efforts undertaken were found to be disruptive to the development efforts of the local area. This is due to the concern of the local community over the existence of the native land of the customary community. These fears and worry could create barriers to development when many of the landowners began to dispute the need for the ownership method to be carried out by the relevant agencies.  In this regard, it is a need for scrutiny of the reasons or causes leading to the disputes between the landowners and the relevant agencies. Therefore, the purpose of this article is to shed light on the underlying causes of the objection by landowners against several land alienation methods that have been implemented. To enable the researchers to understand the underlying causes of the disputes among the landowners, the economic institution's approach has been used to address the underlying causes for the objection of landowners. Thus, an in-depth interview with the native landowners in the Semporna district of Sabah has been conducted. The purpose is to obtain their views in relation to the causes that lead to the dispute of land alienation through the Communal Grant method. A number of guided questions were used to obtain the reason for them to object to the land ownership by communal grants. The findings of the study explained that there were several factors that led to the local community disputes including the Customary Land Act (NCR), the provision of Communal Grants and land distribution systems. The informal factors include transparency of the authority, customs and culture which are the causes of the dispute of the NCR land ownership. The reason for the NCR land dispute is related to their concerns and doubts about the availability of the land for the next generation.

PENGENALAN
Pertikaian pemilikan tanah berlaku apabila adanya perubahan yang berlaku dalam sesebuah komuniti.Perubahan yang dimaksudkan melibatkan usaha membangunkan sesebuah dengan kawasan penempatan dan sebagainya. Situasi ini mula mengundang konflik apabila masyarakat adat mendapati tanah yang pernah menjadi sebahagian daripada kehidupan mereka telah diganggu atas nama pembangunan.  Keadaan menjadi semakin terhempit apabila hak masyarakat adat terhadap tanah dinafikan secara eklusif dan insentifnya (Hasan Mat Noor 2002;Ganta 2019).  Hal ini sangat berkait dengan dengan kuasa autoriti  yang dimiliki oleh kerajaan negeri dan juga oleh pemodal terhadap tanah.  Dalam hal ini kerajaan negeri memberikan perhatian terhadap kawasan yang boleh didiami oleh masyarakat adat.Rasa tidak puas hati masyarakat adat ini telah menimbulkan pertikaian antara kedua-dua belah pihak yang jelasnya mempunyai kepentingan tertentu terhadap tanah.

Wehrmann (2008) mendefinisikan pertikaian tanah sebagai satu fakta sosial yang melibatkan sekurang-kurangnya dua pihak berpunca daripada perbezaan kepentingan ke atas tanah sama ada berpaksikan keperluan atau ketamakan pihak yang terlibat. Perkara ini disokong oleh Shahidul et al. (2015) yang menyatakan puncanya adalah daripada makna yang tersendiri terhadap pemilikan tanah. Oleh itu, untuk mengkaji kes-kes pertikaian tanah, landasan pertama yang perlu diketahui adalah tujuan dan kepentingan tanah tersebut kepada pihak-pihak yang terlibat. Wehrmann (2008) menggariskan kedudukan psikologi iaitu ketakutan dan keinginan akan menentukan keperluan emosi dan material lantas mencorakkan minat yang dipengaruhi oleh sikap dan kuasa. Perkara ini akan melahirkan tindak tanduk tertentu yang mencetuskan konflik. Dengan mengetahui kepentingan sesebuah tanah, pengkaji dapat mencari akar kepada timbulnya konflik sama ada disebabkan kebimbangan atau keinginan terhadap tanah oleh pihak yang terlibat. 

Kajian Hebo (2005) di Ethiopia mendapati pertikaian tanah lazimnya berpunca daripada beberapa faktor iaitu hak adat bertentangan dengan hak politik, pertikaian hak politik, pewarisan, jual-beli, pemajakan tanah dan sempadan tanah kaum. Dalam konteks yang dikaji oleh Hebo (2005), hak adat adalah hak ke atas tanah yang diperoleh melalui pewarisan harta patriarki (bersifat lokal) berbanding hak politik yang diperoleh daripada kerangka yang disediakan oleh pihak berkuasa. Pengkaji mendapati punca utama adalah pertikaian hak adat lazimnya tidak ada perjanjian hitam putih  dan ianya seringkali bertentangan dengan hak politik jelas dalam undang-undang dan akta yang sedia ada.

United Nations (2012) membincangkan konteks pertikaian tanah apabila pertikaian tersebut menjadi konflik ganas (“violent conflict”). Pendapat organisasi ini adalah pertikaian tanah bersifat dinamik dan kemunculannya berhubungan besar dengan sumber di sekitarnya. Organisasi ini memperkenalkan kitaran konflik yang mempunyai lima tahap yang penting, ketidakpuasan hati, rasa tidak selamat, konflik, rundingan & perdamaian, dan pasca-konflik. Kitaran bermula dengan ketidakpuasan terjadi apabila berlaku isu atau tuntutan ke atas tanah daripada satu pihak kepada pihak lain. Selepas timbul ketidakpuasan hati, ini akan menyebabkan sesuatu pihak itu berasa tergugat dan tidak selamat iaitu tahap kedua. Tahap ketiga adalah pencetusan konflik iaitu perubahan daripada bentuk perasaan yang negatif tersebut menjadi perbuatan, konflik ganas. Tahap tiga juga melibat kepada evolusi konflik tersebut merentasi masa. Tahap keempat merujuk kepada usaha penyelesaian masalah melalui rundingan dan. Terakhir sekali, pasca-konflik (tahap kelima) adalah konflik yang telah selesai dan pertolongan dapat berjalan lancar.

International Organization for Migration (IOM) dan the World Bank (2013) melaporkan pertikaian tanah dapat diklasifikasikan kepada dua tahap iaitu tahap biasa dan tahap konflik. Tahap rendah merujuk kepada kes-kes tanpa penglibatan politik seperti pewarisan harta dan pertikaian sempadan berskala kecil antara jiran tetangga. Tahap konflik melibatkan faktor politik dan keterlibatan komuniti yang lebih luas. Tahap ini sukar untuk diselesaikan dengan polisi dan undang-undang kerana masalah itu sendiri berada pada luar lingkaran undang-undang sedia ada.
Secara rumusannya, terdapat beberapa faktor yang menghalang komuniti naïf mempertahankan hak mereka terhadap tanah yang merangkumi prejudis sosial, undang-undang pemilikan tanah, halangan sumber, kemampuan, kurang kesedaran, polisi asimilasi sosial, unsur perkauman  dan pentadbiran tanah(Marcus et al 2011). Dalam konteks tanah native didapati undang-undang pemilikan tanah yang diperoleh mereka tidak cenderung menjaga kebajikan mereka dalam konteks pemilikan.  Keadaan ini sudah pasti mengundang pertikaian dan seterusnya menganggu proses pembangunan tanah oleh kerajaan negeri.  Bagi mengelakkan pertikaian berlanjutan, maka penggubalan satu dasar tanah yang dapat diuruskan dengan lebih dinamik, cekap dan berkesan amat diperlukan  (Abdullah Hj Ahmad Badawi 2002).Oleh yang demikian kajian ini memberikan penekanan terhadap pemberimilikan tanah secara geran komunal di Sabah.Tujuan asal pemberian hakmilik tanah melalui kaedah komunal ini bertujuan untuk menangani isu pemilikan tanah native di Sanah.Namun usaha yang dijalankan oleh kerajaan negeri ini telah menimbul pertikaian dalam kalangan pemilik tanah adat.Bagi menjawab persoalan yang menyebabkan wujudnya pertikaian antara pemilik tanah dan kerajaan negeri ini.Maka pendekatan institusi telah digunakan untuk merungkai sebab yang mendorong pertikaian yang berlaku.

PEMILIKAN TANAH DI SABAH

Tanah Adat (Native Customary Land ) ialah hak istimewa yang diberikan kepada anak negeri Sabah yang telah menetap dan mengusahakan tanah kerajaan untuk aktiviti sara hidup selama tiga tahun berturut-turut dan tertakluk kepada seksyen 5,6,13 hinggan 16,65 dan 88.  Masyarakat di negeri Sabah menganggap tanah adat tidak bergantung kepada undang-undang bertulis tetapi bersarkan amalan orang asal yang diamalkanoleh mereka sejak nenek moyang mereka lagi.  Apabila wujud penempatan dan aktiviti harian seperti pertanian  dan sebagainya maka wujudlah tanah adat.  Di dalam perlembagaan Malaysia Perkara 160 memperuntukan Tanah Orang Asal dan masyarakat menggunakan adat tempatan untuk menyelesaikan pertikaian (Sabah Land ordinance 2016).

Terdapat 3 syarat yang membolehkan tanah adat diperoleh iaitu; syarat pertama orang yang meneuntut itu mestilah orang Asal dan penduduk peribumi Sabah. Syarat kedua tanah yang dituntut itu bukan tanah yang bergeran atau tanah rezab  dan ketiga tanah itu mestilah tanah kosong.  Sebelum kedatangan British tanah-tanah ini telah didiami oleh oleh orang asal .Secara logikalnya tanah adat lebih kuat daripada tanah bergeran.Hal ini jelas, jika tanah adat diceroboh atau sudah dikeluarkan kepada mana-mana pihak, geran itu boleh dibatalkan dan ianya terkandung dalam keputusan Mahkamah Persekutuan.Walaupun Ordinan Tanah Sabah telah digubal pada 13 Disember 1930, tuntutan NCR masih boleh dikemukakan di bawah seksyen 14.  Keadaan ini menjelaskan bahawa kerajaan negeri akan berusaha meningkatkan pemilikan hartanah oleh anak negeri.  Oleh itu, kerajaan negeri telah menjalankan tanggungjawab fiduciary  bagi memelihara dan melindungihak tanah adat dan pemilikan tanah anak negeri (Mohamad Nawab Mohamad Osman 2017).  Didapati sehingga Disember 2011, kira-kira 24.7% (487,680 hektar )jumlah keluasan hak milik tanah telah didaftarkan di negeri Sabah (Naseer Hamid 2009).

Bagi meningkatkan jumlah bilangan dan keluasan hak milik tanah NT kepada anak negeri, kerajaan telah mempercepatkan proses kelulusan dan pengukuran permohonan tanah serta penyediaan hak milik tanah.  Antara langkah yang diambil termasuklah melalui kaedah penganugerahan pemberi milikan tanah kepada anak negeri melalui geran komunal.Dasar Pemberimilikan Tanah yang telah diamalkan di Negeri Sabah adalah dasar terbuka, di mana setiap pemohon sama ada individu atau syarikat boleh memohon tanah kerajaan di mana-mana daerah dan pada bila-bila masa sahaja. Menyebabkan jumlah permohonan tanah yang bertindih meningkat dalam setiap kawasan tanah kerajaan yang telah dipohon sebelumnya.Kelambatan menimbulkan ketidakpuasan hati pemohon-pemohon tanah terutama sekali pemohon tanah Anak Negeri Sabah.Kekangan tersebut menyebabkan isu-isu berkaitan dengan tuntutan Hak Adat Anak Negeri (NCR) tidak dapat diberi perhatian dengan sewajarnya.

Untuk mempercepatkan proses pemberimilikan tanah syarat NT kepada Anak Negeri Sabah dan menyelesaikan isu NCR, Kerajaan Negeri Sabah melalui Jabatan Tanah dan Ukur Sabah telah mewujudkan kaedah pemberimilikan tanah yang baharu iaitu melalui Pemberimilikan Tanah Terancang Fast Track untuk pengeluaran Geran Komunal. Bagi membolehkan Geran Komunal dikeluarkan, pindaan kepada peruntukan di bawah seksyen 76 Ordinan Tanah Sabah telah diwartakan pada 10 Disember 2009.  Dalam masa yang sama timbul isu yang berkait dengan pemodal swasta yang memohon tanah-tanah adat bagi tujuan pembukaan projek pertanian secara besar-besaran. Selain itu, terdapat juga  kes-kes pewartaan dan pengambilan tanah adat yang berlaku diluar pengetahuan orang asal yang menduduki dan mengusahakan tanah tersebut.  Keadaan ini telah menimbulkan pertikaian antara mereka apabila penduduk yang asal yang menduduki tanah tersebut dari awal lagi telah diiktiraf sebagai meduduki tanah adat mereka secara haram.Permasalahan ini wujud kerana tanah tersebut bukan milik mereka secara sah (Rooshida et al. 2016).

Kekalutan isu tanah adat NCR menghantui pemikiran masyarakat suku Murut khususnya mereka yang menduduki kawasan NCR terutamanya dikawasan Kg. Sumambu, Kg. Kapalu dan Kg. Kabintuluan dalam mukim Rudum. Setelah insiden Kg, Imahit, dalam mukim Tomani, yang telah mengheret 6 penduduk ke Mahkamah Majisterit dan disabitkan kesalahan menceroboh kawasan Hutan Simpan dan dikenakan denda RM 1000 setiap seorang. Seterusnya mereka memfailkan kes tersebut ke Mahkamah Tinggi dan kemudiannya membuat sesuatu keputusan mengenepikan keputusan yang dibuat oleh Mahkamah Majisterit seterusnya membebaskan keenam enam tertuduh dari hukuman tersebut dengan mengambil kira bahawa kawasan tersebut adalah dalam kawasan NCR

Keputusan Mahkamah Tinggi mendorong kerajaan negeri membuat keputusan untuk menyerahkan tanah-tanah NCR yang ada dalam kawasan Hutan Simpan dikeluarkan dan berstatus Tanah Kerjaan dan seterusnya diberikan kepada penduduk yang berhak memilikinya dengan geran komunal.Namun yang demikian, geran komunal ditolak oleh Suku Murut khususnya masyarakat di kawasan mukim Rudum yang rata-rata tidak berminat dengan geran komunal sebaliknya mereka mahukan geran persendirian.Kes-kes sebeginilah yang telah menimbulkan konflik antara penduduk tempatan dengan agensi yang terlibat.  Sehubungan itu, perbincangan tentang punca yang mendorong pertikaian tanah adat boleh dirungkaikan dengan menggunakan pendekatan institusi.

METODOLOGI

Kajian ini merupakan kajian kualitatif melalui kaedah indepth interview dengan pemilik tanah adat yang terlibat. Pemilik tanah dalam kajian ini merupakan mereka yang terlibat dengan proses penganugerahan pemilikan tanah melalui kaedah geran komunal. Pendekatan institusi telah digunakan sebagai kerangka bagi membolehkan  pemilik tanah memberikan pandangan berhubung dengan sebab mereka membantah penganugerahan pemilikan tanah melalui kaedah geran komunal.  Pendekatan isntitusi telah membahagikan sebab bantahan penduduk kepada dua iaitu punca formal dan informal.  Hal ini perlu diselidiki bagi mendapatkan punca yang membawa kepada pertikaian mereka terhadap usaha pihak agensi terlibat.  Semakan silang daripada pemilik tanah telah dibuat dengan ketua yang juga dikenali sebagai Panglima bagi masyarakat adat didaerah ini.  Selain itu, semakan silang juga dibuat dengan Pegawai daripada Pejabat Tanah dan Daerah Semporna, Sabah. 

PENDEKATAN INSTITUSI

Institusi merupakan sebuah sistem yang mencorakkan dan dicorakkan oleh peraturan-peraturan sosial (Hodgson, 2006) dan seterusnya melahirkan fakta institusi yang difahami oleh ahli-ahlinya sahaja (Searle, 2005). Azima & Er (2015) dan Searle (2005) bersetuju bahawa ekonomi manusia dipengaruhi oleh sistem institusi. Hal ini dapat diperhatikan dengan wujudnya perbezaan amalan antara satu tempat dengan satu tempat yang lain seperti pewarisan tanah; Malaysia mempraktikkan sistem sivil dan syariah manakala di Thailand adalah bawah kod sivil. Biarpun Malaysia dan Thailand secara geografinya merupakan negara Asia Tenggara tetapi struktur budaya yang berbeza telah melahirkan sistem yang tidak sama, sesuai dengan konteks masyarakat masing-masing.  Perbezaan dalam struktur budaya ini sudah pasti mampu mengundang konflik dalaman antara kerajaan dan komuniti setempat.  Pertikaian dalam konteks tanah ini akan memberi implikasi terhadap proses pembangunan.

Model proses pembangunan menggunakan pendekatan institusi membincangkan secara holistik proses pembangunan tanah menerusi penekanan terhadap kedinamikan aspek sosial, ekonomi dan politik (Azima et al., 2012,  dan Hazakis, 2014). Pendekatan institusi menekankan kepentingan institusi formal dan informal daripada aspek fungsi, evolusi serta implikasi terhadap perubahan institusi yang berlaku dalam masyarakat (Mair & Miller 1992, North 1996, Azima A.M 2013).Institusi juga merujuk kepada perubahan dan kedinamikan peraturan formal serta peraturan informal seperti budaya yang melibatkan hubungan serta integrasi dalam masyarakat.Justeru, pendekatan institusi memberi tumpuan terhadap pelbagai perubahan institusi yang meliputi organisasi, pasaran dan tingkah laku individu dalam konteks politik, sosial dan ekonomi.

Dalam usaha meneliti sebab yang membawa kepada pertikaian hakmilik tanah, situasi ini berkait rapat dengan proses pembangunan yang kebiasaannya dipengaruhi oleh  peraturan formal dan informal dalam politik, undang-undang, ekonomi dan sistem sosial. Pengukuhan kuasa milikan harta tanah pertanian sebagai institusi akandipengaruhi secara langsung oleh set institusi.  Dalam konteks ini sudah pasti wujudnya kekangan dalam institusi tersebut,yang akhirnya membataskan kuasa agensi yang ada.Tambahan pula, dalam usaha membangunkan tanah adat terdapat beberapa aktor yang bertanggungjawab bagi menentukan kecekapan dalam sektor harta tanah tersebut (D’Arcy dan Keogh 1996). Antara pihak yang terlibat termasuklah individu, sektor awam dan badan-badan profesional yang bertanggungjawab menyediakan kemudahan terbaik bagi keperluan pembangunan.Dalam usaha membangunkan tanah pertanian misalnya, ejen telah mengenalpasti beberapa maklum balas melalui aktiviti institusi politik, undang-undang, ekonomi dan peraturan sosial yang mempengaruhi penawaran tanah yang sedia ada. Dalam pada itu, kecekapan institusi dalam membangunkan tanah  seharusnya juga mengambilkira potensi pasaran dan dalam masa yang sama mengambilkira kemungkinan wujudnya kekangan dalam institusi (Keogh dan D’Arcy 1998). Jadi jelaslah, harta tanah seperti tanahmasyarakat boleh dilihat sebagai satu bentuk institusi yang mengandungi berbagai-bagai organisasi dan ejen yang  berinteraksi sesama mereka, di samping sifatnya yang dinamik serta keputusan ejen yang kolektif  membolehkan perubahan berkenaan institusi berlaku.

Dalam konteks institusi, perubahan yang berlaku dalam peraturan formal dan informal boleh mempengaruhi penawaran tanah adat untuk dibangunkan.  Oleh yang demikian, adalah penting hubungan dalam perubahan institusi diteliti dalam proses pembangunan tanah khususnya tanah adat yang telah sekian lama diduduki oleh sesebuah kaum minoriti.  Dalam sektor pertanian misalnya, perubahan institusi pertanian dapat dikaitkan dengan transformasi yang berlaku dalam sektor pertanian.  Contohnya, reformasi pertanian sebagai satu pembaikan bukanlah sesuatu yang baru di Malaysia.  Pelbagai bentuk reformasi dasar dan strategi pertanian yang telah dilaksanakan melalui penyediaan konsep, istilah dan pengenalan unsur baru kepada strategi pendekatan pertanian.Hal ini menyebabkan lebih ramai dilibatkan dalam pembangunan setempat.Namun, usaha tersebut meghadapi halangan bukan sahaja dalam konteks institusi informal tetapi juga formal.Sebagai  contoh, pengenalan penempatan tersusun masyarakat adat. Didapati usaha ini tidak mencapai sasaran  apabila rundingan antara pengusaha dengan tuan tanah tidak berjalan lancar walaupun pihak Jabatan telah menyediakan syarat-syarat perjanjian yang munasabah. Rundingan antara tuan tanah dengan pengusaha tidak berjalan lancar kerana pemilikan yang bersifat kolektif. Akibatnya wujud pertikaian apabila tanah adat telah diberikan kepada pengusaha ladang.

Selain itu, reformasi institusi terhadap pemilikan tanah juga tidak membuahkan hasil apabila ramai dalam kalangan pemilik tanah adat berpendapat tanah adat adalah milik nenek moyang mereka dan harus diwarisi oleh generasi seterusnya.Keadan ini menyebabkan tanah adat tidak boleh diperkukuhkan dalam konteks undang-undang informal, apabila hanya peruntukan formal sahaja yang diterima pakai dalam konteks mendapatkan kemudahan kedit, bantuan dan sebagainya.Misalnya, bagi mengatasi masalah tanah yang tidak ekonomik, strategi pembangunan tanah berkelompok telah dijalankan. Strategi pembangunan tanah kelompok ini antara lain memberikan penekanan kepada usaha membangunkan tanah adat dengan aktiviti pertanian komersial seperti tanaman kelapa sawit. Walau bagaimanapun, strategi tanaman kelompok ini ini menghadapi masalah dalam usaha mendapatkan kerjasama pemilik tanah.  Kebanyakan pemilik tanah tidak berminat untuk menyertai skim pembangunan tanah kerana wujudnya halangan daripada budaya yang menganggap pemilikan tanah sebagai status sosial berbanding ekonomi. Bagi tuan tanah, penekanan tanah sebagai status sosial perlu dipertahankan untuk diwariskan kepada generasi seterusnya, menyebabkan kata sepakat dalam sesuatu perundingan gagal diperoleh.  Kegagalan rundingan berpunca daripada status pemilikan tanah yang ramai, ini bermakna institusi kekeluargaan dan sosial mereka memainkan peranan bagi menentukan persetujuan sebelum tanah tersebut dapat dimajukan.

Oleh kerana masyarakat adat menganggap tanah sebagai status sosial, sudah pasti tingkah laku ini akan mempengaruhi sikap dan pandangan pemilik terhadap tanah.  Kenyataan Syed Husin Ali (1975), yang menyatakan orang Melayu tidak mempunyai sikap ekonomi yang rasional menyebabkan tanah tidak diusahakan dan menjadi terbiar. Perubahan terhadap sikap dan tingkah laku masyarakat boleh diubah apabila elemen pendidikan memainkan peranan. Peningkatan tahap pendidikan dalam kalangan masyarakat adat, secara perlahan-lahan akan menguraikan peraturan informal yang melihat tanah sebagai status sosial kepada rasional ekonomi. Kepentingan peranan pendidikan membuktikan bahawa peraturan informal masyarakat yang dipersetujui pada peringkat kelompok boleh terungkai melalui masa.Misalnya, perubahan ekonomi masyarakat adat telah menyebabkan mereka berpeluang memberikan pendidikan yang baik kepada anak-anak mereka.Pendidikan formal yang diperoleh telah mengubah sikap mereka terhadap tanah.Jika dulu, tanah dianggap sebagai sumber ekonomi utama dan hanya mereka yang mempunyai tanah yang luas dianggap mempunyai kedudukan yang tinggi dalam masyarakat. Namun dengan perkembangan sistem pendidikan, di samping semakin bertambahnya peluang pekerjaan moden maka kedudukan seseorang dalam masyarakat mula diukur pada pangkat dan kedudukkannya dalam ekonomi moden. Semakin tinggi pendidikan semakin tinggi pangkat, maka semakin tinggilah kedudukkan seseorang dalam masyarakat.Keadaan tersebut, menyebabkan rasional mereka terhadap tanah mula berubah daripada ekonomi kepada sosial.Jadi tidak mustahil, rasional mereka terhadap tanah (sosial kepada ekonomi) boleh berubah melalui pendidikan dan masa.

Sehubungan itu, dapat dijelaskan bahawa institusi memainkan peranan yang penting dalam mempengaruhi kedinamikan proses perubahan institusi.   Pendekatan institusi percaya bahawa pendekatan ini merupakan antara pendekatan yang dapat memainkan peranan dalam penentuan dan pembahagian sumber yang ada  (Mair dan Miller 1992).  Kewujudan struktur kuasa dan interaksi ejen dengan pelbagai peraturan formal dan informal akan mewujudkan keseimbangan dalam pembangunan tanah adat.  Ini kerana sifat pasaran harta tanah pertanian yang dinamik dan keputusan ejen yang kolektif boleh memacu perubahan institusi pasaran berkenaan. Jadi, pendekatan institusi boleh menentukan perubahan institusi  berkait dengan pola perubahan yang berlaku dalam penawaran dan permintaan harta tanah pertanian.

Oleh kerana, pendekatan institusi melibatkan perbincangan mengenai pembentukan institusi, perubahan hubungan antara ekonomi dan sistem perundangan serta hubungan antara kuasa, sistem kepercayaan dan kesan perubahan teknikal ke atas struktur institusi (Mair dan Miller 1992), maka dalam konteks harta tanah adat, paradigma ini telah dilihat menyediakan konsepsual yang rasional dan dinamik kepada pihak pelaksana dasar. Kerangka konsepsual yang rasional dan dinamik dapat dijadikan asas dalam meneliti halangan/dorongan terhadap  pertikaian tanah adat. 
ISU PERTIKAIAN TANAH

Pertikaian dalam pola pemilikan tanah adat di Semporna Sabah banyak berkait dengan pihak kerajaan negeri dan pemilik tanah yang bersifat kolektif.Sebagai contoh Jabatan Tanah dan Ukur telah menerima sebanyak 615 kes tuntutan tanah adat  pada tahun 2014. Daripada jumlah tersebut 207 kes diiktiraf sebagai pendudukan tanah adat, 70 kes di tolak dan 338 kes masih dalam proses penyiasatan.  Analisis mendapati terdapat dua isu yang membawa kepada pertikaiantanah dalam masyarakat antaranya isu orang asal tidak tahu merekamempunyai hak terhadap tanah dan hak tanah diberikan hak milik kepada pihak luar.

a) Orang Asal tidak tahu mereka mempunyai hak

Pertikaian ini kebanyakannya berpunca daripada kurang pengetahuan orang asal terhadap hak tanah adat.Ramai dalam kalangan pemilik tanah adat kurang sedar wujudnya peruntukan tanah adat dan seksyen-seksyen tertentu di dalam tanah adat.  Majoriti pemilik tanah menjelaskan bahawa mereka tidak pernah mendengar dan diberitahu oleh sesiapa berhubung dengan hak tanah adat seperti yang tercatat dalam seksyen 1, 14,15, 16 dan 17 Bahagian IV Ordinan Tanah Sabah Bab 68.Kurangnya kesedaran dalam kalangan masyarakat adat merupakan antara sebab utama yang mereka hadapi dalam mempertahankan hak tanah adat apabila berlaku pencerobahan ke atas tanah mereka.Kebanyakan daripada mereka mempunyai tanggapan bahawa tanah kelahiran nenek-moyang mereka adalah secara semula jadi dan seterusnya menjadi hak milik mereka berdasarkan kepada adat dan budaya mereka (Lee Jing 2017).  Hal ini menyebabkan masyarakat adat tidak membuat sebarang tindakan untuk mengesahkan pemilikan tanah adat mereka dengan lebih awal (Suruhanjaya Hak Asasi Manusia).  

Hal ini jelas apabila masyarakat  adat menjelaskan bahawa “tanah nenak moyang saya secara automatik akan menjadi sebahagian hak saya berdasarkan adat.  Keadaan ini menjelaskan bahawa pengetahuan mereka tentang tanah sememang dipengaruhi oleh maklumat lisan yang diperoleh daripada nenek moyang mereka.  Bagi mereka,  adat dan budaya yang dianuti dan dimiliki merupakan sandaran kepada perolehan mereka terhadap sumber tanah.  Hanya dengan maklumat lisan yang diperoleh daripada ketua keluarga dan ketua sahaja yang digunakan oleh mereka untukmempertahankan hak mereka terhadap tanah.Hal ini jelas melalui temubual dengan salah pemilik tanah yang menyatakan bahawa;

...”tanah milik moyang saya..dan ia akan diwarisi oleh anak-anak dan cucu saya...takde yang         boleh merampas hak kami..”

Dapatan ini menjelaskan bahawa jika tanah mereka diambil atau diberikan kepada pihak ketiga mereka perlu diberitahu dan perbincangan perlu mengambilkira semua ahli masyarakat yang terlibat dalam suku kaum mereka.Namun seringkali berlaku mereka tidak dibawa dirunding malah tidak diberitahu mengenai pengambilan tanah mereka.Ini kerana maklumat yang ada di Pejabat Tanah mendapati bahawa tanah milik suku kaum ini telah termasuk dalam rezab hutan simpan.Hal ini sudah pasti menimbulkan pertikaian diantara kedua-dua pihak.

Pertikaian pemilikan terhadap tanah adat ini juga boleh tercetus apabila sebahagian besar daripada mereka beranggapan bahawa mereka tidak perlu mengesahkan pemilikan mereka secara formal di Pejabat Tanah.Hal ini apabila pandangan mereka terhadap iaitu “tanah nenek moyang saya secara semulajadi adalah hak saya milik saya, jadi saya tidak perlu mengesahkan pemilikannya.  Keadaan ini menjelaskan bahawa mereka sangat berpegang kuat pada adat dan budaya yang mereka pegang.Melalui adat yang dipegang pengesahan tanah secara bergeran tidak pernah ditekankan oleh nenek moyang mereka.Ini kerana mereka merupakan orang pertama yang membuka hutan tersebut bagi tujuan penempatan sejak berpuluh tahun.  Oleh itu bagi mereka  selagi  adat hidup maka selagi itu jugalah pemilikan mereka terhadap tanah akan kekal buat selamanya.  Bagi mereka walaupun ada peruntukan baru yang diperkenalkan dalm aspek pemberimilik tanah tetapi jika tidak bertepatan dengan undang-undang adat yang mereka pegang maka tanah tersebut perlu dipertahankan.Oleh yang demikian apabila pihak kerajaan memperkenalkan pemberian milikan tanah secara geran komunal, maka ramai dalam kalangan mereka yang menentang.Ini kerana majoriti pemilik tanah adat berpendapat kaedah ini telah tidak mematuhi peruntukan adat yang mereka pegang sejak sekian lama.Situasi ini akhirnya mencetuskan pertikaian hakmilik tanah dalam kalangan pemilik dengan kerajaan negeri.

b) Hak Tanah Adat Negeri diberikan hak milik kepada pihak Luar

Pertikaian pemilik tanah dengan kerajaan negeri berlaku apabila hak tanah mereka diberikan kepada orang luar bagi tujuan pembukaan ladang dan sebagainya.Dalam hal ini wujud beberapa situasi yang membawa kepada pertikaian pemilikan tanah. Antaranya pihak kerajaan  sama ada tanpa usul periksa mahupun secara sengaja, memberikan kelulusan geran kepada orang luar sedangkan kawasan tersebut adalah kawasan Tanah Adat Anak Negeri (NCR) yang telah dihuni dan diusahakan serta telah diwarisi sejak zaman nenek-moyang iaitu sebelum pembentukan negara Malaysia lagi.  Hal ini sudah pasti menimbulkan kemarahan kerana pemilik tanah mendakwa mereka amat faham dan arif  tentang undang-undang tanah adat.  Kebanyakannya mendakwa sangat memahami susur galur pemilikan dan persempadanan tanah  yang mereka peroleh sejak zaman Jepun.  Hal ini sudah pasti menimbulkan pertikaian apabila sempadan tanah mereka diganggu oleh pihak luar seperti pengusaha ladang.

Dapatan daripada temubual daripada pemilik tanah adat menjelaskan rasa tidak pasti terhadap pengusaha yang mengusahakan tanah yang dulunya didakwa milik mereka;

“...kami tidak puashati kenapa tanah kami diduduki oleh orang luar (syarikat) untuk tanaman kelapa sawit...”

“...tanah tu moyang kami punya...tapi kini ada syarikat sudah tanam kelapa sawit..”

Pemilik tanah bersetuju bahawa mereka amat jelas dengan peruntukan yang ada dan tidak memerlukan prosedur pengendalian tanah melalui geran oleh pihak kerajaan. Namun apabila ada campur tangan daripada pihak kerajaan seringkali hal ini mengundang konflik.  Sebab wujud konflik berlaku kerana pemilik tanah adat  menyatakan bahawa mereka memahami undang-undang tanahadat yang mereka miliki.    Hal ini jelas apabila ada dalam kalangan mereka menyatakan bahawa;

“...tanah ini telah lama kami usahakan...dan kami tahu bagaimana mau mengendalikan tanah kami ..”

Selain itu pertikaian dalam pemilikan tanah adat juga berkait dengan penggunaan surat kuasa.  Penggunaan surat kuasa ini  juga menyebabkan pemilik tanah adat kehilangan  tanah mereka. Kebanyakan kes yang merujuk kepada surat kuasa ini berkait dengan kewujudan orang tengah yang bertindak dengan memujuk pemilik tanah menandatangai persetujuan dengan beberapa insentif.   Namun setelah surat kuasa ditanda tangani, baru disedari mereka  telah ditipu.  Rungutan dalam kalangan pemilik tanah yang pernah ditipu menjelaskan...

“…surat kuasa tanda persetujuan tanah diserahkan dan kemudian dijanjikan akan diganti semula dengantanah baru..”

Selain itu, cara mendapat persetujuan mahupun perjanjian usahasama tidak telus dan berunsurkan rasuah dengan memberikan wang sebanyak RM500 kepada setiap orang apabila menandatangani perjanjian. Ini mendorong orang untuk terus menandatangani perjanjian tersebut walaupun tanpa pengetahuan terhadap isi kandungan perjanjian tersebut.Dalam pada itu, pemberian tanah melalui kaedah geran komunal juga telah menyebabkan konflik di antara masyarakat adat dengan kerajaan negeri.Ini kerana melaui geran komunal, masyrakat adat mendapati mereka telah kehilangan tempat tinggal dankawasan pencarian hasil dan sumber hutan bagimenyara kehidupan mereka. Terdapat beberapa masalah yang telah dikenal pasti dalam pemberi milik tanah melalui kaedah komunal ini antaranya  undang-undangsukar difahami, hak milik yang tidak bolehdisangkal, permohonan tanah yang tertunggak danpengiktirafan hak ke atas tanah.Berdasarkan isu pertikaian pemilik tanah ini, maka pihak kerajaan negeri telah mengeluarkan kaedah pemberi milikan tanah melalui geran komunal.Namun pemberimilik tanah melalui kaedah geran komunal ini juga telah menimbulkan rasa tidak puas hati masyarakat adat.  Oleh itu  subtopik seterusnya memberi penekanan terhadap faktor yang mendorong pertikaian masyarakat adat terhadap tanah geran tanah komunal dengan mengunapakai pendekatan institusi, 

PUNCA YANG MENDORONG PERTIKAIAN PEMBERIMILIK TANAH 

Pertikaian pemilikan tanah dalam kalangan pemilik tanah banyak berkait dengan rasa tidak puas hati, kebimbangan dan keraguan pemilik tanah terhadap agensi pembangunan.Bagi membolehkan pemahaman terhadap faktor yang mendorong pertikaian terhadap pemberimilik tanah melalui geran komunal dengan mengunakan pendekatan institusi telah digunapakai.  Pendekatan institusi mengklasifikasikan sebab pertikaian yang berlaku dalam proses pembangunan tanah kepada dua iaitu kekangan peraturan formal dan kekangan peraturan informal.  

Faktor halangan peraturan formal pada dasarnya menyentuh halangan dalam bentuk akta, dasar dan sebagainya.Bagi North (20013), peruntukan dalam akta tanah boleh menjadi sebab terhadap pertikaian masyarakat. Sebagai contoh bantahan masyarakat adat di kawasan kajian  jelas apabila ramai dalam kalangan mereka menyatakan wujudnya percanggahan antara geran komunal dengan akta tanah adat.  Oleh yang demikian dalam kekangan peraturan formal ini, terdapat 3 peruntukan formal yang telah dikenalpasti mebawa kepada bantahan masyarakat terhadap geran komunal antaranya akta tanah adat (NCR),  peruntukan Geran Komunal dan sistem pengagihan tanah.  Manakala bagi  punca informal pula merangkumi ketelusan pihak berkuasa,adat dan budaya yang menjadi penyebab kepada pertikaian pemilikan tanah NCR.

KEKANGAN  PERATURAN FORMAL YANG MENIMBULKAN BANTAHAN  TERHADAP PENGANUGERAHAN PEMBERIMILIKAN 

Analisis terhadap kekangan peraturan formal mendapati terdapat beberapa peruntukan formal yang telah menimbulkan bantahan pemilik tanah NCR terhadap penganugeran pemberimilik tanah melalui kaedah geran komunal.Bantahan  tersebut diakibatkan oleh beberapa peruntukan undang-undang seperti;

a) PERUNTUKAN DALAM AKTA TANAH ADAT (NCR)

Tanah Adat (Native Customary Right) ialah hak istimewa yang diberikan kepada anak negeri Sabah yang telah menetap dan mengusahakan tanah kerajaan untuk aktiviti sara hidup selama tiga tahun berturut-turut .  Pada dasarnya Tanah adat Orang Asal di Sabah  tidak bergantung kepada undang-undang bertulis tetapi amalan yang diamalkan oleh Orang Asal di Sabah.  Terdapat 3 syarat yang diperuntukan dalam bagi memperoleh  Tanah Adat iaitu;

i) Orang yang menuntut mestilah orang asal dan penduduk pribumi Sabah

ii) Bukan tanah bergeran atau tanah rezab untuk kegunaan awam dan mestilah tanah kosong. Tanah-tanah ini sudah didiami oleh Orang Asal, paling lama kini sudah didiami 13 generasi, kebanyakannya 6 hingga 8 generasi, ada juga 5 generasi, bahkan sebelum adanya kerajaan Orang Asal sudah berada di sana.

iii) Tanah itu mestilah diusahakan oleh Orang Asal dan sekurang-kurangnya terdapat 50 pokok yang telah ditanam di atas tanah dan jenis tanaman adalah tidak ditetapkan.Tanaman itu hendaklah berusia sekurang-kurangnya 3 tahun dan terdapat rumah didirikan di tanah tersebut.

Pendudukan tanah kerajaan oleh seorang anak negeri adalah tertakluk kepada Seksyen 5, Seksyen 6(1), Seksyen 65 dan Seksyen 88 Ordinan Tanah Sabah dimana pendudukan tersebut perlu ditentu-sahkan secara sah atau tidak sah terlebih dahulu. Jika pendudukan adalah sah dan memenuhi kriteria Seksyen 15 Ordinan Tanah Sabah (definasi Hak Tanah Adat), maka pendudukan tersebut akan dipertimbangkan dan diiktiraf sebagai pendudukan NCR dan hak milik tanah boleh dianugerahkan. Sejak penggubalan undang-undang tanah tersebut, kerajaan Negeri melalui Jabatan Tanah dan Ukur telah mengguna pakai perundangan tersebut sebagai asas untuk memutuskan sebarang tuntutan hak tanah adat di negeri Sabah.Walau bagaimanapun menurut Seksyen 15 di Ordinan Tanah Sabah Bab 68, terdapat tujuh (7) kriteria Tanah Hak Adat Anak Negeri (NCR) iaitu; perolehan tanah menurut pegangan adat / kaum,tanah yang ditanami dengan pokok buah-buahan, di mana jumlah pokokadalah di antara 50 atau lebih pada setiap hektar; pengasingan pokok buah-buahan, sagu, rotan atau lain-lain tanaman yang mempunyai nilai komersial yang mana dapat dibuktikan oleh penuntut kepada Pemungut (PPHT) tanpa keraguan; 

Temubual daripada responden menjelaskan bahawa punca pertikaian masyarkat adat terhadap geran komunal berkait dengan akta tanah adat.  Responden pada dasarnya memberikan padangan bahawa akta tanah adat adalah hak istimewa yang diberikan kepada anak negeri. Ramai dalam kalangan pemilik beranggapan jika pemberimilik tanah mengunakan geran komunal dilaksanakan sudah pasti hak istimewa dalam konteks pemilikan tanah adat akan hilang.  Ini kerana dalam geran komunal anak negeri Bab 64 menjadi benefisiari/peserta kepada geran komunal. Hal ini sudah pasti menimbulkan pertikaian antara pemilik tanah dengan  kerajaan negeri.  Hal ini jelas melalui rungutan daripada beberapa orang pemilik tanah antara;

“…jika kami ambil geran ini …kami akan hilang hak atas tanah kami..apa lagi yang tinggal untuk anak cucu kami…”

Selain itu, kekuatan Akta Adat yang sedia ada menyebabkan mereka mempertikaikan kepada keperluan kaedah pemilikan melalaui geran komunal.  Rami pemilik tanah yang  mengakui bahawa Geran Komunal  akan menyebabkan perolehan tanah melalui Ordinan Tanah Bab 68 melalui pegangan adat mahupun kaum akan terjejas.  Geran ini   juga akan menyebabkan fungsi tanah adat dalam konteks geran mulai pudar secara perlahan-lahan.  Kebimbangan bahawa masyarakat akan kehilangan identiti tanpa tanah adat menyebabkan pertikaian berhubung dengan pemakaian geran komunal ini tidak pernah dapat menyelesaikan isu tuntutan bertindih terhadap tanah adat.

Pandangan daripada beberapa pemimpin adat yang dikenali sebagai Panglima juga menjelaskan bahawa;

“…kami tidak pernah setuju dengan pemberimilikan geran komunal…”

2. PERUNTUKAN PEMILIKAN GERAN KOMUNAL

Penganugerahan hak tanah secara komunal bermaksud sekumpulan individu yang dijamin keselamatan dan jaminan hak untuk memiliki, mengurus dan menggunakan tanah serta sumber alam semulajadi.Terdapat dua jenis pengurusan tanah secara komunal iaitu pengurusan secara tradisional dan pengurusan secara wakil. Pengurusan secara wakil adalah kerajaan masih mempunyai hak ke ata tanah dan diberi kepada sesuatu kelompok individu untuk diusahakan dalam tempoh yang telah dipersetujui manakala pengurusan hak tanah secara tradisional diuruskan melalui adat, mereka mempunyai hak sepenuhnya ke atas tanah tersebut dan segala keputusan yang dibuat adalah berdasarkan kepada majoroti komuniti yang terlibat.Selain itu, Pemungut Hasil Tanah adalah Pemegang Amanah kepada Geran Komunal.
Geran Komunal merupakan syarat khas kepada geran anak negeri.Hanya Anak Negeri Sabah yang ditakrifkan di bawah Ordinan Interpretasi Anak Negeri Bab 64 yang boleh menjadi benefisiari kepada Geran Komunal.  Sehubungan itu, nama setiap benefisiari tercatat dalam Geran Komunal; Premium dan sewa tanah tidak dikenakan ke atas Geran Komunal; Penambahan, penyingkiran dan penggantian benefisiari hanya boleh dilakukan melalui siasatan terperinci oleh Penolong Pemungut Hasil Tanah daerah berkenaan dan tertakluk kepada kelulusan Pengarah Tanah dan Ukur; Geran Komunal tidak boleh dipindahmilik atau dicagar dan geran Komunal boleh dipecah bahagi tertakluk kepada kelulusan Pengarah Tanah dan Ukur.

Pada dasarnya geran komunal mempunyai beberapa objektif antaranya adalah untuk membasmi kemiskinan di luar bandar melalui pemberimilikan tanah yang terancang dan pembangunan tanah yang optima; Melindungi kepentingan Anak Negeri Sabah keatas tanah kerajaan di sekitar kawasan perkampongan Anak Negeri Sabah; Menyelesaikan isu tuntutan tanah Hak Adat Anak Negeri Sabah tanpa melalui proses Siasatan Tanah; Mempercepatkan proses pengeluaran hakmilik tanah jenis NT/FR kepada anak Negeri Sabah secara berkelompok (Communal). Di samping dapat menyelesaikan isu pertindihan permohonan tanah dan pemberimilikan tanah yang telus, adil dan saksama; serta menghalang Anak Negeri Sabah daripada menjual hakmilik tanah dan kelulusan permohonan tanah.

Majoriti responden tidak setuju pemberimilikan secara geran komunal dapat menyelesaikan isu pertindihan permohonan  tanah.  Dalam pada itu mereka juga berpendapat penganugerahan hak tanah secara komunal juga tidak akan dapat melindungi hak mereka terhadap tanah.  Ini kerana melalui geran komunal mereka hanya berperanan sebagai peserta dan hak mereka terhadap tanah juga akan terhakis.  Kebimbangan bahawa mereka akan kehilangan terhadap tanah melalui geran komunal ini menyebabkan pertikaian pemilikan tanah tidak dapat diselesaikan.

3. PERUNTUKAN DALAM AKTA  PEMILIKAN TANAH PERKARA 161 A
Pengeluaran Geran Komunal melalui Dasar dan Kaedah Pemberimilikan dan cara pengurusan Geran Komunal yang diamalkan didapati bercanggah dengan Perlembagaan Persekutuan sepertimana di Perkara 13 (Hak terhadap harta) iaitu yang menyatakan bahawa (1) Tiada seorang pun boleh dilucutkan hartanya kecuali mengikut undang-undang. (2) Tiada undang-undang boleh memperuntukkan pengambilan atau penggunaan harta dengan paksa tanpa pampasan yang memadai dan juga di Perkara 161A berkenaan Kedudukan Istimewa Anak Negeri Sabah dan Sarawak.  Akta 161 A ini jelas sekali bertentangan dengan cara perolehan pemilikan tanah melalui kaedah Geran Komunal.

Didapati sebahagian besar pemilik tanah menjelaskan bahawa pemilik tanah akan kehilangan kuasa ke atas tanah adatnya.  Ini berikutan dengan kandungan Terma Khas (Special Terms) dalam Geran Komunal yang didapati bercanggah dengan konsep Tanah Adat (NCR). Pemilik Tanah Adat (NCR) langsung tidak berkuasa ke atas tanah adatnya.  Ini kerana kaedah Pemberimilikan dan cara pentadbiran Geran Komunal yang diamalkan juga bercanggah dengan Tanah Hak Adat Anak Negeri (NCR). Pengeluaran Geran Komunal tidak sepatutnya untuk diserahkan kepada pihak luar sama ada melalui usahasama (Jointventure) atau sebagainya. Selain pemilik tanah adat (NCR) di dalam Geran Komunal hanya dianggap sebagai peserta atau benefesiari sahaja.Hal ini sangat bercanggah dengan peruntukan pemilikan tanah secara adat kerana ada adat adalah hak gunapakai secara bersama.Maka tiada istilah sebagai peserta, dalam pada itu tiada jaminan hak milik kekal dalam Geran Komunal.Penambahan, penyingkiran dan penggantian peserta / benefesiari boleh dilakukan jika tanah diusahakan. Keadaan ini menambahkan lagi kebimbangan masyarakat adat tentang kedudukan tanah mereka. Rungutan daripada beberapa orang pemilik tanah menjelas kebimbangan mereka;

“…Ini tidak sesuai dengan undang-undang tanah kami…bila-bila sahaja kami akan hilang hak kami…”

Dapatan  kajian juga menjelaskan bahawa Geran Komunal telah   menggabungkan beberapa buah kampung Tanah Adat (NCR). Bagi masyarakat adat keadaan ini tidak seharusnya berlaku.  Mereka berpendapat pemilikan seharusnyamengikut kampung pemilik sendiri dan tidak perlu wujud peserta/benefesiari kerana hak pemilikan tanah adalah menurut pemilikan tanah secara adat  iaitu Tanah Hak Adat Anak Negeri (NCR).Hal ini sudah pasti didapati sangat bercanggah dengan peruntukan tanah adat yang sedia.Bagi Pejabat Tanah yang menguruskan geran tanah komunal ini pula menjelaskan bahawa yang tidak menyalahi peruntukan yang ada.Ini kerana pemberimilikan tanah kepada anak negeri Sabah masih tertakluk di bawah seksyen 9 (1) Ordinan Tanah Sabah.Bagi pihak kerajaan peruntukan dalam Geran komunal ini bertujuan mengelakkan berlakunya penjualan tanah adat.Walau bagaimanapun, bagi pihak pemilik tanah adat tiada istilah penjualan tanah yang berlaku tetapi hanya melibatkan sewaan tanah dalam tempoh tertentu.Dan bagi mereka jika berlaku penjualan ianya hanya melibakan ahli dalam suku kaum mereka sahaja.

4. PENGAGIHAN TANAH DALAM ORDINAN TANAH SABAH.

Pengagihan tanah di Sabah adalah tertakluk kepada Ordinan Tanah Sabah dibawah seksyen 5 dan 6 iaitu;

[Section 5] (Goverment Property in Land) 5.

“The entire property in and control of State land or land reserved for a public purpose is and shall be vested solely in the Government”

[Section 6] Unlawful Occupation Not To Establish Any Rights 6.

“Notwithstanding anything to the contrary contained in this Ordinance or in any written law relating to limitation of suits in force in Sabah, no unlawful occupation of State land or land reserved for a public purpose or residential purpose or occupation under temporary licence for however long a period shall establish any right, title or interest in State land or land reserved for a public purpose or residential purpose or create any right to demand a title to such land from the Government”.

Secara dasarnya sistem pemberimilikan tanah yang diamalkan di Sabah adalah secara terbuka.Secara terperincinya peruntukan tersebut menjelaskan bahawa pemohon boleh memohon kawasan tanah kerajaan di mana-mana daerah dan pada bila-bila masa sahaja.Namun demikian permohonan tanah tidak semestinya diluluskan kerana kelulusan tertakluk kepada kesediaan tanah, kesesuaian tanah, keperluan dan kemampuan ekonomi serta kepentingan kerajaan. Selain itu, tanah kerajaan yang dipohonjuga  tidak boleh dibangunkan sebelum permohonan tanah diluluskan atau diberi kebenaran masuk.
Umumnya terdapat 6 kaedah pemberimilikan tanah kepada Anak Negeri Sabah

1. Pemberimilikan tanah kepada anak negeri sabah di bawah Seksyen 9(1) Ordinan Tanah Sabah (Direct Alienation).
2. Pemberimilikan tanah melalui Geran Komunal di bawah Seksyen 76 Ordinan Tanah Sabah.

3. Mengenakan syarat 30% atau 49% ekuiti untuk Anak Negeri Sabah dalam pemberimilikan tanah pajakan pertanian melebihi 1,000 ekar di bawah Seksyen 9(1) Ordinan Tanah Sabah.

4. Perizaban tanah simpanan anak negeri sabah melalui perwartaan di bawah seksyen 78 ordinan tanah sabah.

5. Pemberimilikan tanah melalui pembangunan tanah ladang secara perkongsian pintar di antara Anak Negeri Sabah dengan Agensi Kerajaan.

6. Pemberimilikan tanah melalui tuntutan NCR oleh Anak Negeri Sabah di bawah Seksyen 13 hingga 16 dengan mengambil kira seksyen 5, 6, 65 dan 88 Ordinan Tanah Sabah.

Dapatan daripada agihan tanah di kawasan kajian menjelaskan bahawa pemilik tanah adat bersetuju dengan tatacara pengendalian tanah oleh kerajaan negeri.Mereka pada umumnya bersetuju dan memahami bahawa kelulusan permohonan mereka amat bergantung kepada kesediaan tanah yang ada.   Namun mereka  kecewa kerana tempoh kelulusan yang mengambil masa yang lama walaupun Sabah mempunyai lebih daripada satu kaedah pemberimilikan tanah.  Selain itu, pemilik tanah juga setuju bahawa tanah yang dipohon tidak boleh dibangunkan sebelum permohonan diluluskan.Walau bagaimanapun disebabkan tempoh kelulusan yang lama seringkali wujud pencerobahan ke atas tanah-tanah kosong milik kerajaan.Walau bagaimana jika dilihat dalam konteks adat ianya dibenarkan dengan pembuktian ada tanaman dan penempatan yang telah dibuat oleh masyarakat.Namun hal ini bercanggah pula dengan peruntukan kerajaan.Situasi sebegini telah mewujudkan pertikaian apabila peruntukan adat membenarkan tetapi dalam peruntukan formal yang sedia ada iana menyalahi undang-undang.  Oleh yang demikian ramai dalam kalangan  pemilik tanah cuba untk mendapatkan geran tanah tetapi timbul masalah permohonan geran memerlukan kos yang banyak bermula daripada kerja-kerja pengukuran tanah, pembayaran premium dan sebagainya.  Pandangan daripada pemilik tanah menjelaskan bahawa;

“…bila semua orang boleh dapat tanah..inilah masalahnya..maka makin banyaklah permohonan tanah tidak selesai..tambah macam kami yang miskin ni ..”


Rumusannya walaupun terdapat banyak kekangan dalam peruntukan undang-undang formal  namun terdapat juga halangan dalam peruntukan peraturan informal yang boleh mencetuskan pertikaian dalam pemilikan tanah.  Antara peruntukan informal yang mendorong berlaku pertikaian dalam pemilikan tanah adalah  adat dan budaya.

PERTIKAIAN YANG BERPUNCA DARIPADA PERUNTUKAN DALAM PERATURAN INFORMAL

North 2003 dan Azima (2013) menjelaskan peruntukan informal melibatkan peruntukan bukan undang-undang yang mempengaruhi cara hidup masyarakat.Oleh itu terdapat beberapa peruntukan informal yang boleh menyebabkan pertikaian antara pemilik tanah dengan pihak kerajaan negeri.  Dapatan di lapangan menjelaskan wujud 3 peruntukan informal yang menyebabkan pertikaian berlaku antara berkait dengan ketelusan pihak berkuasa dalam memberikan maklumat tentang pelaksanaan geran komunal, peruntukan adat dan juga budaya 

KETELUSAN PIHAK BERKUASA

Ketelusan pelaksanaan undang-undang dan polisi dapat membantu dalam pengagihan kekayaan sumber asli negara dapat dilakukan dengan seadil-adilnya (Azwan Syah et al. 2015;Noor Ashikin et al 2011).   Dalam hal ini pihak pentadbiran hendaklah melaksanakan dasar dan polisi pentadbiran dengan adil dan jujur dan telus supaya dapat mengelakkan daripada melakukan penyelewengan sera penyalahgunaan kuasa dan meastikan supaya setiap invidu diberikan hak mereka.  Dalam hal pihak kerajaan negeri berupaya menerangkan dengan jelas matlamat sesuatu polisi diperkenalkan supaya masyarakat dapat menerima dengan hati terbuka dan tidak meragui terhadap  polisi yang diperkenalkan.

Analisis  terhadap ketelusan pihak berkuasa mendapati mereka kurang bersetuju degan pandangan cara pihak berkuasa mendapatkan persetujuan daripada mereka.   Ramai dalam kalangan responden berpendapat mereka tidak mempunyai pengetahuan yang jelas tentang geran komunal sehingga mereka menandatangani perjanjian untuk setuju terlibat dalam geran tersebut.  Hal ini apabila terdapat rungutan daripada pemilik tanah yang menyatakan;

“…pada peringkat awal mereka diberitahu bahawa mereka akan diberikan geran tanah dan mereka dikehendaki mendaftarkan nama mereka…”

Situasi ini menyebabkan mereka rasa tertipu kerana tidak diberikan penerangan jelas bagaimana geran milikan tersebut beroperasi.Dalam pada itu pemilik tanah adat juga tidak bersetuju kiranya geran ini dapat menggambarkan usaha pihak kerajaan untuk mengatasi isu pemilikan tanah adat. Bagi pemilik tanah adat geran komunal telah menyebabkan isu yang berkait pemilikan tanah menjadi semakin rumit.Walaupun Pejabat Tanah menyatakan kaedah ini adalah yang terbaik bagi mengatasi masalah pemilikan tanah namun bagi pemilik tanah adalah sebaliknya.Ramai dalam kalangan pemilik tanah yang menjadi marah apabila ramai dalam kalangan mereka tidak dianugerahkan dengan tanah yang mereka mohon.Malah ada juga tanah yang bertukar pemilik sebaik sahaja geran ini diluluskan.Hal ini jelas mengambarkan perasaan tidak puas hati masyarakat adat dengan pihak kerajaan negeri.Situasi ini akhirnya menyebabkan wujudnya pertikaian yang berlanjutan antara kedua-duanya.

PERUNTUKAN  ADAT MASYARAKAT SETEMPAT 


Dalam konteks pemilikan tanah adat, masyarakat mempunyai peruntukan tersendiri dalam menentukan sempadan dan pemilikan (Azman Syah et al. 2015). Maklumat informal masyarakat adat ini seringkali bercanggah dengan maklumat yang diperoleh daripada Pejabat Tanah.Persempadanan dan pemilikan tanah adat difahami melalui proses lisan. Tanah ditandai dengan sempadan semulajadi yang dikenali sebagai garis seperti sungai, rabung dan mercu tanda kekal yang lain.


Analisis terhadap peruntukan adat ini menjelaskan bahawa apabila geran komunal diaplikasikan dalam pemberimilikan tanah, maka adat dan kepercayaan mereka nenak moyang mereka terhadap tanah adat akan menjadi terhakis.  


Dalam pada itu, geran komunal ini juga dikatakan akan menghapuskan hak masyarakat terhadap tanah yang diterokai oleh nenek moyang mereka. Walaupun geran komunal bertujuan untuk melindungi kepentingan anak negeri Sabah ke atas tanah namun bagi pemilik tanah mereka tidak beranggapan demikian.Ini kerana pemberimilikan tanah lebih cenderung kepada pembangunan tanah ladang secara perkongsian antara anak negeri Sabah dengan agensi kerajaan.

Keadaan ini lama-kelamaan akan membawa perubahan terhadap nilai-nilai tradisi dan kepercayaan amalan nenek moyang. Ini kerana hak mereka terhadap tanah yang diterokai sememangnya diwarisi serta dijamin oleh masyarakat.  Tambahan pula bagi pemilik tanah adat mereka beranggapan bahawa tanah adat   mempunyai nilai kelangsungan warisan dalam komuniti Bajau. Bagi komuniti Bajau pemilikan tanah dalam kalangan mereka membolehkan komuniti mereka terus berkembang.  Tambahan pula tanah yang dimililki secara warisan ini memberikan mereka ruang untuk membina penempatan dan bercucuk tanam demi kelangsungan hidup dari satu generasi kepada generasi berikutnya.Oleh itu, tanah umpama kehidupan kepada mereka, tanpa tanah amat sukar untuk mereka meneruskan kehidupan.

PERUNTUKAN BUDAYA MASYARAKAT ADAT

Tanah adalah sesuatu yang sangat penting dalam komuniti Bidayuh.Tanah dianggap sebagai sImbol identiti budaya mereka yang diwarisi secara turun temurun.Pemilikan dan pengekalan tanah dari satu keturunan kepada keturunan berikutnya merupakan suatu kebanggaan terhadap suku kaum Bajau di Semporna.Ini kerana tanah adat adalah tanah keturunan yang diwarisi secara turun temurun daripada nenek moyang mereka.  Ini bermakna tanpa tanah komuniti Bajau akan kehilangan identiti dan budaya  mereka. 

Selain itu, bagi suku Bajau tanah dilihat sebagai  suatu lambang yang mempunyai nilai kekeluargaan yang sangat tinggi. Tanah adalah hadiah yang sangat besar nilainya kepada generasi yang mewarisinya. Maka tidak hairan jika wujudnya penentangan terhadap geran komunal, kerana geran komunal tidak memberikan penekanan terhadap budaya pemilikan secara kolektif .Sebaliknya pemilik geran komunal dianggap sebagai peserta dalam geran komunal.  Keadaan ini lama –kelamaan akan menghakis budaya masyarakat adat  Ini kerana dalam geran komunal sebarang penambahan, penyingkiran dan penggantian peserta hanya boleh dilkaukan melalui siasatan terperinci oleh Penolong Pemungut Hasil tanah daerah berkenaan dan ianya tertakluk kepada kelulusan pengarah tanah   dan ukur.Dalam hal ini tidak ada lagi kebanggaan terhadap pemilikan tanah masyarakat adat. Walaupun geran komunal bertujuan untuk menghalang anak negeri Sabah daripada menjual hakmilik tanah dan kelulusan permohonan tanah tetapi geran komunal mendorong pelucutan tanah mereka.  Ini kerana geran komunal boleh dibangunkan secara usahasama  dengan agensi atau pihak swasta. Keadaan ini secara perlahan-lahan  akan menghilangkan hakmilik masyarakat terhadap tanah adat.  Dalam pada itu perubahan dalam  nilai dan kepenggunaan tanah adat juga akan mengubah budaya masyarakat terhadap tanah.

KESIMPULAN

Rumusannya pertikaian masyarakat adat terhadap tanah boleh diberikan kepada dua punca utama iaitu peruntukan formal dan informal.Pertikaian masyarakat adat dengan pihak agensi ini sebenarnya berpunca rasa tidak puas hati dan perasaan ragu-ragu pemilik tanah terhadap peruntukan formal seperti akta dan undang-undang tanah.Analisis peruntukan formal mendapati peruntukan dalam Geran Komunal tidak memberikan sebarang manfaat dalam konteks sosial budaya masyarakat.  Malah mereka mendapati pemberimilikan tanah melalui kaedah ini akan menyebabkan berlakunya perlucutan pemilikan tanah adat dalam kalangan pemilik tanah adat.  Begitu juga dengan peruntukan informal secara jelas mengambarkan kebimbangan masyarakat terhadap kehilangan kuasa autoriti mereka terhadap tanah.Keadaan ini boleh menyebabkan wujudnya perubahan dalam institusi masyarakat adat dan akhirnya mengubah budaya masyarakat adat.Oleh kerana terdapat banyaknya bantahan dalam kalangan masyarakat adat berhubung dengan kaedah pemberimilikan tanah adat ini melalui geran komunal, maka pihak kerajaan telah bertindak menggantikan dengan kaedah pemilikan individu yang lebih adil pada masyarakat adat.

